
Ungmennafélagið Dagrenning   

Aðalfundur félagsins fór fram þann 7. febrúar 2024 í Félagsheimilinu Brautartungu.  

Skipuð var ný stjórn 

Formaður – Ólafur Jóhannesson  
Gjaldkeri – Elín Matthildur Kristinsdóttir 
Ritari – Unnur Jónsdóttir  
Vararitari – Katrín Þórarinsdóttir 
Varagjaldkeri – Sigurður Ragnarsson 

Starfsárið 2023 var að mestu leyti rólegt og snerist að miklu leyti um rekstur félagsheimilisins 
að Brautartungu. Nokkrir viðburðir voru þó haldnir á árinu og tókust þeir með ágætum.  

Í upphafi ársins var haldið svokallað BarSvar inn í Brautartungu og var það vel sótt og þótti 
hin besta skemmtun.  

Félagar söfnuðust saman í félagsheimilinu til að horfa á landsleiki Íslands á HM í 
handknattleik, myndaðist góð stemming og viðburðirnir skemmtileg samvera (þótt gengi 
liðsins hefði mátt vera betra).  

Í febrúarlok var þorrablót félagsins haldið á ný eftir covid pásu, var það ágætlega sótt og þótti 
takast með ágætum.  

Efnt var til leikhúsferðar í apríl þar sem hópur félagsmanna fór að sjá 9 líf í Borgarleikhúsinu. 

Að lokum var svo haldin sviðaveisla og hagyrðingakvöld í Brautartungu í nóvember. Var 
viðburður þessi haldin í samstarfi við Kvæðamannafélagið Snorra í Reykholti.  

Auk þessara viðburða er starf yngri deildarinnar Orkunnar að kvikna til lífsins í rólegheitum 
með vaxandi aldri barnanna í dalnum. Yngri deildin efndi til páskaeggjaleitar og 
föstudagslangaleika í samstarfi við íþróttanefnd félagsins.  

Útleiga á félagsheimilinu var með besta móti á árinu og veitir ekki af til að geta haldið húsinu 
sæmilega við. Lítur árið 2024 einnig vel út á þessum vettvangi.  

Helstu verkefni á nýju ári er að halda áfram að efla útleigu á félagsheimilinu með umbótum á 
húsinu og góðu utanumhaldi. Einnig er það markmið nýrrar stjórnar að efla félagsstarf að 
nýju en gaman væri að fjölga viðburðum á vegum félagsins fyrir alla aldurshópa.  

